Uztailaren 5eko 12/1989 Foru Araua, Ondasun Higiezinen gaineko Zergari buruzkoa.

AZALPEN OHARRA

Testu hau dibulgaziozkoa da soilik, eta ez du inolako izaera ofizialik. Eguneratutako Foru Arau osoa jasotzen da bertan.

Testuaren bukaeran, foru arauaren zenbat artikulu aldatu dituzten xedapenen zerrenda ere ageri da.

ATARIKOA

Gipuzkoako Hazienda Lokalen Foru Arau erregulatzaileak, haien tributu baliabideen artean, Ondasun Higiezinen gaineko Zerga aipatzen du, Kontzertu Ekonomikoan aurrikusitakoaren arabera.

Horregatik, Foru Arau honek obligazioko Udal Zerga horren arauketa espezifikoa barnebiltzen du zeinaren ezarpenak Hirilur, Landalur eta Abeltzantza Kontribuzioak eta Orubeen gaineko Udal Zergaren ezeztatzea bait dakar, udal haziendako oinarrizko figura bilakatuz eta, ezarpen bikoitza ekiditzeko, zerga honetako kuota Pertsona Fisikoen Errentaren gaineko Zergatik deduzitu ahal izango da, nahiz eta kenkari hau aipatu azken Zergaren arautegian biltzen den.

Foru Arauak ezabatu diren aurreko zergetan aurrikusi foru hobarien gutxitze nabaria dakar eta oinarrizko papera damaie Udalei kudeaketa, likidazio, ikuskapen eta bilketa ahalmenak ematen bait dizkie bai borondatezko aldian nola exekutiboan.

Zerga honetako iharduerak koordinatu behar dituen Organo gisa Diputazioari dagozkio Zergaren Katastro eta Errolda egin, berrikusi eta kontserbatzeari buruzko funtzioak, bai eta katastro ikuskaritza ere.

I. Kapitulua: Izaera eta Egitate Ezargarria

1. artikulua.

Ondasun Higiezinen gaineko Zerga, ondasun izaerako zuzeneko tributua da, bere egitate ezargarria Gipuzkoako Lurralde Historikoko udal barrutietarik edozeinetako landa eta hiri ondasun higiezinen jabetza edo gozamenezko nahiz azalerako ondasun eskubidearen titulartasuna edo ondasun horien gaineko nahiz atxikirik daudeneko zerbitzu publikoen gaineko administrazio emakidarena eta ondasun higiezin horien balioa kargatzen du.

2. artikulua.

Zerga honi dagokionez, hiri ondasun higiezintzat honakook hartuko dira:

a) 
 Lurzoru hiritarra, antolaketako udal arauek deklaratutako lurzoru hiritargarria, lurzoru hiritargaia eta Autonomi Elkarteko legeek horrekin parekatu dutena Estatuko legeetan lurzoru hiritargaiaren hirigintzako ezaugarriak izateagatik. 

Halaber, ondasun higiezin hiritartzat hartuko dira bide zoladura edo espaloiak dituzten lurrak eta, gainera, estolderia, ur hornidura, argindar hornidura eta argiteria publikoa dituzten terrenoak nahiz hiri izaerako eraikuntzek hartuta daudenak.

Nekazaritzako legerian xedatutakoaren aurka zatikatzen diren terrenoak ere horrelakotzat hartuko dira, beti ere zatikapen horrek lurren nekazaritzako erabilera aldatzen badu. Horrek, ordea, ez du nekazaritzako izaera eraldatuko zerga honenak ez diren beste ondorio batzuetarako.

b) Hiri eraikuntzak, hurrengo hauek hartuko direlarik horrelakotzat:

1. Eraikinak, eraikitzeko erabili diren osagaiak, kokatuta dauden lekuak, jasoak diren lorzuruaren mota eta izango duten erabilera edozeintzu direlarik ere,eraikieragatik garraia badaitezke ere eta kokatuta dauden lurra eraikuntzaren jabearena ez bada ere eta, beraien berdineskarri diren merkatal eta industria instalazioak, hala nola dikeak, biltontziak eta kargatokiak.

2. 
  Hiritartu eta hobetzeko obrak, hala nola lur berdinketak eta estali gabeko eremuak erabiltzeko egiten direnak. Halakotzat hartuko dira azoka esparruak, aire zabaleko gordailuak, ur presak, ur jauziak, urtegiak (azken hirurotan, ondoak barne), kirol zelai eta instalazioak, kaiak, aparkalekuak eta eraikuntzei erantsitako guneak.

3. Hurrengo artikuluan landazkotzat kalifikatuko ez diren gainerako eraikuntzak.

3. artikulua.

Zerga honi dagokionez, honakook hartuko dira landa ondasun higiezintzat:

a) Aurreko artikuluko a) hizkian xedututakoaren arabera hirikotzat hartzen ez diren lurrak.

b) Landa eraikuntzak, honelakotzat landa jitesko lurretan egon eta nekazal, abel edo baso ustiapenak garatzeko behar beharrezkoak diren nekazal eraikin eta instalazioak hartuta.

Zerga honi dagozkionez, nekaal, abel edo baso ustiapenetan erabiltzen diren aparamen edo txabolak ez dira eraikuntzatzat hartuko, haiek erakitzean erabailtzen diren materialak arinak eta iraungaitzat dituztelako, lurra gehiago aprobetxatu, lugintzak babestu, abelburuak haize agerian alde baterako gorde edo ihardueraren menpeko lanabes eta tresna bereziak gordetzeko bakarrik balio dutenean; zerga honi dagozkionez, landazko lurrei erantsitako obrak eta hobekuntzat ez dira eraikuntzatzat hartuko, lur horien balioaren zati banaezin direnak.

II Kapitulua: Salbuespenak

4. artikulua.

1. Hurrengo ondasunok daude salbuetsita:

a)
 Gipuzkoako Foru Aldundiarenak, Euskal Autonomi Elkartearenak, Estatuarenak eta entitate lokalenak izan eta defentsa, herritarren segurtasun nahiz irakaskuntzako eta espetxeetako zerbitzuen menpe daudenak. Halaber, beste hauek ere bai, dohaineko herri probetxamendukoak badira: errepideak, bideak eta gainerako lur gaineko bideak

b) 
 Udalerrien jabetzako auzo ondasunak eta esku bateko herri basoak. Era berean, salbuetsita egongo dira honako hauek: 

1. Udalerrien, udal organismo autonomoen edo udalerri horiek erabat partizipatutako sozietateen jabetzako ondasunak, beti ere aipatu udalerrien lurraldean kokaturik badaude.

2. Manomunitateen, beren organismo autonomoen edo makomunitateek erabat partizipatutako sozietateen jabetzako ondasunak, beti ere aipatu mankomunitateen jarduketa esparruan kokaturik badaude.

Aurreko 1. eta 2. kasuetan, salbuespena aplikatu ahal izateko, ondasun horiek erabilera edo zerbitzu publikoari atxikita egon behar dute eta, gainera, ez dute emakida administratiboko erregimenean egon behar, salbu emakida administratiboaren titularra irabazi asmorik gabeko elkartea bada Elkarteen Erregistroan izena emanda dagoena eta udal organo eskudunak udal onurakotzat hartutako lankidetza jarduerak egiten dituena udalerriarekin. 

c) 
 Hazkunde makaleko espeziez landatutako titularitate publiko edo pribatuko basoak.

Salbuespen hori, hain zuzen, mantxoaren 12ko 348/1993 Errege Dekretuak 1., 2. eta 3. eraskinetan jasotako hzkunde makaleko espezieei (zura nahiz kortxoa ekoiztekoak) eta horiek landatuta dauden baso zatiari lotuko zaie, baldin eta zuhaiztiaren dentsitatea espezie horri berez dagokiona bada.

Halaber, aurreko parrafoan ez dauden basoak, korporazio, entitate eta partikularrek baso birlandaketak egiten dituzten finken zati birlandatuari dagokionez, eta baso Administrazioak onetsitako antolamendu proiektu edo plano teknikoen menpeko zuhaiztiek birsortzen dituzten zatiak ere. Parrafo honetan aurrikusitako salbuespenak hamabost urtez iraungo du, eskabidea egin eta hurrengo zergalditik zenbatuta.

d) Eliza Katolikoarenak, Estatuaren eta Sede Santuaren arteko 1979ko urtarrilaren 3ko gai ekonomikoei buruzko Akordioan aurrikusitakoaren arabera.

e) Katolikoak ez diren baina legez aintzatetsita dauden Konfesio Elkarteenak, Konstituzioaren 16. artikuluak aipatzen dituen lankidetza akordioak ezartzen direnean, akordio bakoitzaren edukinaren arabera.

f) Gurutze Gorria eta beronekin parekagarri izan eta erregelamenduz zehaztuko diren entitateak.

g) Atzerriko gobernuenak, diplomazia edo kontsular ordezkaritzarako edo beren Organismo ofizialetarako direnean, elkarrekikotasunaren menpe baldintzatuta edo indarrean dauden Nazioarteko Hitzarmenen arabera.

h) Indarreko Nazioarteko Hitzarmenak direla bide salbuespena aplikagarri duten Organismo eta Entitateenak.

i) Trenbideak dituzten lurrak eta lur horietako eraikinak, geltoki, biltegi edo linea horiek ustiatzeko utziezinezko den beste edozein zerbitzutarako direnean.

Beraz, ostalaritzako establezimenduak, ikuskizunetakoak, merkataldegiak eta zabalaldirakoak, enplegatuentzako etxebizitzak, Zuzendaritzako bulegoak eta lantegiak ez dira salbuetsiko.

j) Espreski eta banan bana kultur intereseko monumentu edo lorategi bezala deklaratu eta inskribaturik daudenak, indarren dagoen legeriak ezarritakoaren arabera.

Arkeologialde eta Leku eta Multzo Historikoak mugatzen dituen perimetroaren barruan egon eta beraietan osorik integratuta dauden hiri ondasun guztiak ez dira salbuetsiko, bai ostera hurrengo baldintzak betetzen dituztenak:

—Arkiologialdeetan, indarrean dagoen legeriak aipatzen duen hirigintz planeumenduko tresnan babes bereziko objetutzat sartutakoak.

—Leku eta Multzo Historikoetan, 50 urtetakoak edo zaharragoak izan eta indarreko legerian aurrikusitako katalogoan babes integraleko objetutzat sartuta daudenak.

k) 
 100.000 pezeta baino gutxiagoko oinarri ezargarria duten hiri ondasunak eta landa jitezkoak, sujetu pasibo bakoitzarentzat Udalerrian dituen landa ondasunguztiei dagokien oinarri ezargarria 200.000 pezetetakoa baino txikiagoa denean. Muga hauek Gipuzkoako Lurralde Historikoko Aurrekontu Orokorretako Foru Arauak alda ditzake.

l) 
 Unibertsitate Publikoak bere helburuak betetzeko atxikita dauzkan ondasunak, eta hezkuntza itunetara bildutako ikastetxe pribatuak, erabat edo zati batean itundutako ikastetxeak diren bitartean.

2.
.Aurreko apartatuan jasotako salbuespenak egiteko, interesatuek aurrez eskatu beharko diote udalari. 

Eskaera egin eta ondorengo zergalditik aurrera izango dute ondorioa salbuespenek.

III. Kapitulua: Sujetu Pasiboa

5. artikulua.

Zerga honen sujetu pasiboak, pertsona fisiko eta juridikoak eta, Zergetako Foru Arau Orokorraren 33.artikuluak aipatzen dituen entitateak izango dira, beti ere honelaxekoak direnean:

a) Gozamen edo azalerako ondasun eskubiderik ez duten kergapeko ondasun higiezinen jabeak.

b) Kargapeko ondasun higiezinen gaineko gozamenaren ondasun eskubidearen titularrak.

c) Kargapeko ondasun higiezinen gaineko azalerako ondasun eskubidearen titularrak.

d) Kargapeko ondasun higiezinen edo atxikiturik daudeneko zerbitzu publikoen gaineko administrazio emakidaren titularrak.

IV Kapitulua: Oinarri Ezargarria

6. artikulua.

1. Zerga honen oinarri ezargarria ondasun higizinen balioa izango da.

2. Oinarri ezargarria zehazteko, ondasun higiezinen baliotzat, beraien katastroko balioa, erreferentzia gisa merkatuan duten balioa hartuz finkatuko dena, berau inoiz gainditzeko.

7. artikulua.

1. Hiri ondasun higiezinen katastroko balioa lurzoruaren eta eraikuntzaren balioa izango da.

2. Lurzoruaren balioa kalkulatzeko, berari dagozkion hirigintz inguruabarrak hartuko dira gogoan.

3. Eraikuntzen balioa kalkulatzeko hirigintzaeraikuntzazko baldintzak ezezik, izaera historiko-artistikoa, erabilera edo xedea, beraien kalitatea eta aintzinatasuna eta eragina izan dezakeen beste edozein faktore ere hartuko dira gogoan.

8. artikulua.

1. Landa ondasunen katastroko balioa lurraren eta eraikuntzen balioa izango da.

2. Landa lurren balioa beraien benetako errentak edo potentzialak erregelamenduz ezarriko den interesean kapitalizatuz kalkulatuko dira, lurraren ekoizmenaren, lugintza eta aprobetxamendu desberdinen eta katastroko ezaugarrien arabera.

Errenta horiek kaltulatzeko, nekazal ezaugarri homogeneodun alde edo eskualde bakoitzeko errentamendu zein gasailak ikertzetik lortuko diren datuei heldu ahal izango zaie.

Halaber, atal honi dagokionez, landa lurren barruan sartutako hobekuntzak, haren balioaren zati banaezin direnak eta, bidezko denean, ekoizten hasi arte igarotako urteak hartuko dira gogoan; baso ustiapenak dituztenentzat, landaketaren adinari, zuhaiztiaren egoerari eta aprobetxaldiari helduko zaie.

Dena dela, aprobetxamendu handiagora jotzen duten ekoizpide arrunten aplikazio edo erabilpena hartuko da gogoan, ez ordea, aparteko eskuarteak erabili ahal izatea.

Hala ere, ustiapenaren izaerak edo udalerriaren ezaugarriek benetako errentak edo potentzialak ezagauzen zailtzen dutenean, ondasunen katastroko balioa, beraien hobekuntza iraunkorrak eta landaketak barne, teknika, nekaritza eta ekonomiaren inguruko faktoreei eta beraiei dagozkien inguruabarrei begira kalkulatu ahal izango da.

3. Landa eraikuntzen balioa aurreko artikuluko 3. ataleko arauak aplikatuz kalkulatuko da, beraien izaerak horretarako aukera ematen duen heinean.

9. artikulua.

Foru Arau honen 6. artikuluko 2. atalak aipatzen dituen katastroko balioak Ondasun Higiezinen Katastroetan dauden datuetan oinarrituz finkatuko dira. Katastroko balio horiek berrikusi, aldarazi edo eguneratu ahal izango dira, kasuan kasukoa, honako Foru Arau honen 11, 12 eta 13. artikuluetan aurrikusitakoaren arabera.

10. artikulua.

Landa eta Hiri Ondasun Higiezinen Katastroak landa eta hiri ondasun higiezinen datu eta deskripzioek osotzen dituzte, azalerak, kokapena, mugak, lugintza edo aprobetxamenduak, kalitateak, balioak eta lurralde jabetza ezagutarazi eta bere aspektu eta aplikazioetan definitzen duten gainerako inguruabar fisiko, ekonomiko eta juridikoak adieraziko direlarik.

11. artikulua. 

1. Katastro balioak Foru Arau honen 7. eta 8. artikuluetan arautzen diren balorazio irizpideen arabera finkatuko dira.

2. 
 Gipuzkoako Foru Aldundiak balio ponentziak prestatuko ditu. Haietan jasoko dira irizpideak eta balorazio taulak, eta indarrean dagoen hirigintza antolamenduan mugatzen den lurzoru hiritarra, bai eta katastro balioak finkatzeko beharrezkoak diren bestelako elementuak ere.

Ondasun higiezinen zati bat bi udalerritan, hirutan edo gehiagotan kokaturik dagoenean, horien balorazioa ondasun higiezin bakoitzari edo erabilera edo helburu homogeneoko ondasun multzo bati ponentzia berezi eta bakar bat aplikatuz egin ahal izango da.

3. Balio ponentzia horiei buruz, Aldundiak udalak entzungo ditu eta gehienez 15 eguneko epea emango die egoki jotzen duten txostena egin dezaten.

Udalen txostena ikusirik, Gipuzkoako Foru Aldundiak bidezko irizten duena ebatziko du.

4. 
 Gipuzkoako Foru Aldundiak onartuko ditu balio ponentziak, eta ondoren jendaurrean jarriko dira 15 eguneko epean. Epe horretan, interesatuek nahibadako berraztertze errekurtsoa jarri ahal izango dute Foru Aldundian edo, bestela, erreklamazio ekonomiko-administratiboa Foru Auzitegi Ekonomiko-Administratiboan. Erreklamazio horiek ez dute etengo egintzaren betebeharrekotasuna.

Gipuzkoako Aldizkari Ofizialean eta udalaren ediktuen bitartez iragarriko da ponentzia horiek onartu eta jendaurrean jarri direla. Ponentzietatik eratorritako balio katastralek ondorioa izan aurreko lehen urteko urriaren 1a baino lehen iragarriko da.

5. 
. Ponentziak jendaurrean jartzen direnetik aurrera, horietatik ateratzen diren katastro balioak indibidualki jakinaraziko zaizkio subjektu pasibo bakoitzari balio horiek indarrean sartu  aurreko lehen urtea amaitu baino lehen.


Artikulu honetan aipagai diren katastro balioak finkatzeko egintzak arrazoitu egin beharko dira haiei buruzko jakinarazpen indibidualetan datu hauek adieraziz: balio horiek finkatzeko erabilitako ponentzia, zona edo azpizona katastrala, lurzoruaren balio eragingarria, eraikuntzaren kostua, aplikatutako koefiziente zuzentzaileen identifikazioa, ondasun higiezinek katastroaren ondorioetarako duten azalera eta, azkenik, lokalaren antzinatasuna eta helburua. ME ponderazio koefizientea ere aipatu beharko da, hau da, balio katastrala zehazteko prozedurak aurreikusten duena eta kasu bakoitzean aplikagarri dena.
6. Horrela finkatzen diren katastro balioak zortzi urtetan behin berrikusi beharko dira.

12. artikulua. 

1. Gipuzkoako Foru Aldundiak aldatuko ditu balio katastralak, ofizioz edo udalak eskatuta, beti ere hirigintza antolamenduak edo beste edozein zirkunstantziak agerian uzten badu diferentzia nabarmenak daudela, alde batetik, balio katastral horien eta, bestetik, udalerrian nahiz bertako zonaren batean edo batzuetan kokatzen diren ondasun higiezinen merkatuko balioen artean.

2. Aldaketa hori egin ahal izateko, ezinbestekoa izango da balio ponentzia berriak prestatzea edo, hala badagokio, indarrean daudenak aldatzea, aurreko artikuluan esandakoaren arabera.

3. Balio ponentziak aldatu ahal izango dira, halaber, lurzoru landatarrek kalifikazio hori galtzen dutenean 2. artikuluko a) apartatuan aipatutako kasuen barruan egoteagatik.

4. Balio ponentziak egin ondoren, aurreko artikuluan arautzen diren tramite eta prozedurekin jarraituko da.

13. artikulua. 

Balio katastralak foru arau bidez eguneratu ahal izango dira, koefizienteak aplikatuz.

V Kapitulua: Kuota, Sortzapena eta Ezarraldia: 

14. artikulua. 
.

1. Zerga honen kuota, oinarri ezargarriari karga tasa aplikatzetiko emaitza izango da.

2. Karga tasa 100eko 0,4koa izango da hiri ondasunak direnean eta, 100eko 0,3koa landa ondasunak direnean.

3. Aurreko atalean xedatutakoa gorabehera, Udalek hartan adierazi diren karga tasak gehitu ahal izango dituzte, Hiri Ondasunentzat 100eko 1,5eko muga eta Landa Ondasunentzat 100eko 1,1eko muga dandelarik.

Hiri ondasunetarako ezarrita dagoen muga horren barruan, udalek finka dezaketen karga tasa gehitua bi motatakoa izango da: bata zoru industrial edo tertziarioan kokatuta dauden hiri ondasunetarako, dagozkien balorazio ponentzien arabera, eta bestea gainerako hiri ondasunetarako

4. 
  Aurreko 11 eta 12. artikuluetan xedatutakoaren arabera katastroko balioen berrikuspenak edo aldarazpenak indarreko bihurtzen diren Udalerrietan, tokian tokiko Udalek adierazi alderazpena edo berrikuspena indarrean sartzen denetik hiru urtetako gehienezko aldiaren barruan, aurreko 2. atalean aurrikusitako karga tasa orokorrak laurdenera ere gutxitu ahal izango dituzte

15. artikulua.

1. Ondasun Higiezinen Urbanizazio, Eraikuntza eta Sustapenerako Enpresen ihardueraren xede diren ondasun higiezinek 100eko 90eko hobaria izango dute zergaren kuota, beti ere ibilgetuaren ondasunen artean ez daudenean.

Aurrean aipatu hobariei buruzko erabakiak, aldeak eskatuta, eskudun Bulego kudeatzaileek hartuko dituzte, horiei dagozkielarik hobari hauek banan banan eman edo ukatzea.

2. Hobaria urbanizazio edo eraikuntzaren denboran eta obrak amaituko diren urtetik beste urtebetez erabiliko da.

3. Dena dela, aurreko atalak aipatu erabiltzeko epea ezin izango da hiru urtetakoa baino luzeagoa, urbanizazio eta eraikuntzarako obren hasiera dataz gero zenbatuta.

4.
  Uztailaren 5eko 11/1989 Foru Arauak, Gipuzkoako Udal Ogasunak arautzekoak, 9. artikuluan xedatutakoaren arabera, udalerriek % 50eko hobaria egin ahal izango dute Ondasun Higiezinen gaineko Zergan babes ofizialeko etxebizitza berrien eta hauei proiektu eta erregistro fasean lotuta dauden garaje eta trastelekuen kuotan, behin-betiko kalifikazioa ematen den egunetik kontatzen hasi eta 3 urteko epean.

16. artikulua. 

1. Zergaldiaren lehen egunean sortuko da zerga.

2. Zergaldia bat dator urte naturalarekin.

17. artikulua.

Foru Arau honen 1 eta 5. artikuluek aipatutako eskubideen titulartasunean edozergatik aldaketarik dagoen kasuetan, eskubide horien xedeko ondasun higiezinak tributu zor guztiak eta honen ziozko gainkargu ordaingabeak ordaintzearen pean egongo dira, Zergetako Foru Arau Orokorraren 41. artikuluan aurrikusitakoaren arabera.

VI. Kapitulua: Kudeaketa

18. artikulua.

1. Bere erroldatik abiatuta kudeatuko da zerga. Udalerri bakoitzak urtero prestatuko du errolda hori, eta bertan ondasun higiezinen, subjektu pasiboen eta balio katastralen zentsuak jasoko dira, lurzoru landatar eta hiritarrak bereizita. Udaletxe bakoitzean jendearen esku egongo da errolda hori.

Ondasun higiezin hiritarrei dagokien zergaren erroldak erreferentzia katastrala eta zenbaki finkoa ere jasoko ditu. Urteko erroldaren datuak Ondasun Higiezinen gaineko Zergaren ordainagirietan ageriko dira derrigorrez. 

2. Subjektu pasiboek Zerga honen menpeko ondasunak finkatzen diren lurraldeko Udalari egin beharko diote aitorpena, araunbidez ezarriko diren epeen barruan:

a) Eraikuntza berriak direnean, alta aitorpenak egin beharko dituzte.

b) 
 Zerga honi lotuta dauden eskualdaketak egiten direnean, eskuratzaileak alta aitorpena aurkeztu beharko du eskualdaketa arrazoitzen duen dokumentuarekin batera. Aurrekoaren kaltetan gabe, eskualdatzaileak bere esku izango du baja aitorpena aurkeztea eskuratzailearen izena eta helbidea, ondasunen mugak eta kokapena, eskualdaketaren data eta, halaber, zein kontzepturengatik egiten den bertan adieraziz.

Eskualdaketa “mortis causa“ egintzagatik bada, ezarriko den epea Ondorengotzen gaineko Zerga likidatua den dataz gero kontatuko da, oinordekoak alta eta baja aitorpenak azaldu beharko dituelarik.

c) Kargapeko ondasunei dagozkien maila fisiko, ekonomiko edo juridikoko aldaketengatik sorlitezkeen aldakuntzak.

3. 
  Ondasun Higiezinen Katastroetan datuak sartu, kendu edo aldatu behar badira katastroen berrikuspenagatik, katastro balioen finkapen, berrikuspen edo aldaketagatik, ikuskaritzaren jarduketengatik edo altak eta komunikazioak egiteagatik, horiek administrazio egintzat hartuko dira, eta Zergaren Errolda aldatu beharra ekarriko dute. Ondasun Higiezinen Katastroetan jasotako datuei dagokien Erroldan edozein aldaketa egiteko, nahitaezkoa izango da katastro horiek aurrez aldatzea zentzu berean.
Ondasun higiezinen alterazio fisiko, ekonomiko edo juridikoen ondorioz higiezinen katastroetako datuetan sartzen diren aldaketek Foru Arau honetako 11. eta 12. artikuluetan katastroa berrikusi edo aldatzeko jasotzen diren prozedurekin zer ikusirik ez dutenean, interesatuei jakinaraziko zaizkie Gipuzkoako Zergei buruzko urtarrilaren 31ko 1/1985 Foru Arau Orokorrak 105. artikuluan xedatutakoaren arabera.

Nolanahi dela ere, gertatzen bada modifikazioak izaera juridikoko alterazioen ondorio direla titularitatea eskualdatu delako edo Foru Arau honek 5. artikuluan jasotzen dituen eskubideak eratu direlako, zilegi izango da tramite hori ez betetzea aldaketak egiteko kontuan hartuko diren dokumentuak interesatuak Zerga Administrazioari aurkeztutako edozein aitorpenetan emandakoak ez beste direnean.

4. 
  Zergapeturiko ondasunetan gertatzen diren aldaketa fisiko, ekonomiko eta juridikoek horiek gertatu ondorengo zergaldian izango dute eragina, baina eragin hori ez da lotuta geratuko egintza administratiboen jakinarazpenari.

19. artikulua.

1. Kudeatu, likidatu, ikuskatu eta biltzeko ahalmenak, hala borondatezko aldian nola premiamendu bidean, kargapeko ondasunak finkatzen diren udal barrutiko Udalari dagozkio, hurrengo 3. zenbakian xedatuko denaren kalterik gabe.

2. Zehatz mehatz, Udalei alta eta bajen tramitazio eta likidazioa, errolden jendaurreko erakusketa, errekurtso eta erreklamazioen ebazpena, Zergaren kobrantza, salbuespen eta hobarien aplikazioa eta Zerga honen arloetan zergadunarentzako laguntza eta informazio iharduketak dagozkie.

3. 
 Balio ponentziak egin eta onartzea, katrastro balioak finkatu, berrikusi eta aldatzea, eta halaber, Katastroen eta Zergaren Erroldaren eraketa, berrikuspen, kontserbazio eta gainerako eginkizunak burutzea Gipuzkoako Foru Aldundiari dagozkio soil-soilik.

Udalek Foru Diputazioarekin egingo dute lan, Katastroa egin eta kontserbatzeko.

Foru Diputazioari kobrantzako ordainagirien gertuketa Zergaren katastro‑ikuskapena ere dagozkio.

Foru arau honen 4. eta 15.1 artikuluetan jasotako salbuespen eta hobariak eman eta ukatzeko, beti ere Foru Aldundiaren aurretiazko txosten teknikoa beharko da, eta hartuko den ebazpena geroago Aldundiari bidaliko zaio. 

20. artikulua. 

Foru Arau honen 11. eta 12. artikuluetan xedatutakoaren arabera balio ponentziei buruz hartutako onarpen egintzen aurka eta katastro balioen aurka jartzen diren errekurtso eta erreklamazioak Zergen Foru Arau Orokorraren 156tik 167ra arteko artikuluetan xedatutakoari egongo dira lotuta, berraztertze errekurtsoa ebazteko eskumena Gipuzkoako Foru Aldundiak izango duelarik. Errekurtso eta erreklamazio horiek jartzeak ez du egintzen betearazpena geldiaraziko.
21. artikulua.

1. Erroldak Diputazioak prestatuko ditu eta Udalei bidaliko dizkie.

2. Jaso ondoren, Udalek 15 egunetako epearen barruan jendaurrera erakutsi beharko dituzte, erasandako zergadunek aztertu eta, kasua balitz, egoki eritzitako erreklamazioak aurkeztu ahal ditzaten.

3. Udala baino lurralde eremu txikiagoko entitateak dituzten Udalek, jendaurreko azalpen epearen berri eman beharko diete haien Lehendakariei, ohizko eskuarteez jakinaraz diezaieten auzokoei.

22. artikulua.

1. Jendaurreko erakusketa epea amaitu eta erreklamazioak ebatzita, Gipuzkoako Foru Diputazioari bidaliko zaie horren emaitzaren ziurtagiria, ones dezan.

2. Onetsi ondoren, Foru Diputazioak beharrezko orduinagiriak prestatuko ditu, Udal bakoitzari bidaliko zaizkionak, beraiek dirubilketa egiteko.

XEDAPEN GEHIGARRIAK

Lehena.

Katastroko balioak aldian aldian, eta ez aldi berean, finkatu, berrikusi edo aldarazten diren udal barrutietan, Udalek Ondasun Higiezinen gaineko Zergaren karga tasak ezarri ahal izango ditu, katastroko balio berridun edo berrigabeko ondasunak diren arabera ezberdituta, honako Foru Arau honen 14. artikuluan adierazitakoaren arabera.

Bigarrena.

1. Gipuzkoako lurralde historikoko udalek Ondasun Higiezinen gaineko Zergaren kudeaketa, likidazio, ikuskapen eta bilketa ahalmenen eskuordea Foru Aldundiari eman ahal izango diote, hitzarmenaren sinaduraren bitartez.

2. Foru Aldundiak zerga honetatik lortzen duen bilketa likidoa udalerri bakoitzean likidatuko da, eta zuzenean udalerriari esleituko zaio.

3. Zergaren bilketan Foru Aldundiak emandako zerbitzuaren kostua udalerri bakoitzari esleitutako bilketa likidotik kenduko da. Aipatu kostua erregelamendu bidez finkatuko da.

4. Eskuordetza hitzarmenak ondorio-urtea hasi aurretik formalizatuko dira, eta haien  formalizazioaren ondorengo seihilekoaren barruan argitaratuko dira Gipuzkoako Aldizkari Ofizialean. Era berean, aipatu hitzarmenen amaieraren gaztigua argitaratuko da.

5. Eskuordetza horren indarrez emandako egintzak Zergen Foru Arau Orokorrean jasotakoaren arabera inpugnatu ahal izango dira.

Hirugarrena.

Martxoaren 18ko 26/1997 Foru Dekretuak, Gipuzkoako lurralde historikoaren zerga araudia 12/1996, 13/1996 eta 14/1996 legeetan nahiz 1/1997 Errege Lege-Dekretuan jasotako zerga neurri batzuetara egokitzekoak, 22. artikuluan aipatzen dituen eskritura eta agiriak egiten direnean eta horiek Katastroan inskriba daitezkeen ondasun higiezinen aldaketa fisiko, ekonomiko edo juridikoak jasotzen dituztenean, abenduaren 30eko 18/1987 Foru Arauak, Ondare Eskualdaketa eta Egintza Juridiko Dokumentatuen gaineko Zergarenak, 55. eta 56. artikuluan ezarritakoa, urtarrilaren 11ko 3/1990 Foru Arauak, Oinordetza eta Dohaintzen gaineko Zergarenak, 33. artikuluan jasotakoa, eta gainerako arau baterakorretan zehaztutakoa ez da katastroaren ondorioetarako aplikagarria izango.

XEDAPEN IRAGANKORRAK

Lehena. 

1. Ondasun Higiezinen gaineko Zerga, Gipuzkoako Lurralde Historiko osoan, 1990.eko urtarrilaren 1etik aurrera exijituko da.

Hiri ondasun higiezinei dagokienez, katastroko balioen finkapena Foru Arau honetan bildutako xedapenen arabera egiten ez den bitartean, 1989ko abenduaren 31an indarrean egondo diren Hirilur Kontribuzioko katastroko balio guztiei 1,7 koefizientea aplikatuz egingo den eguneratzearen bidez exijituko da Zerga.

Landa ondasun higiezinei dagokienez, ondasun horien katastroko baliotzat 1990eko urtarrilaren batean Landalur eta Abere Kontribuziorako indarrean dauden oinarri likidagarrien zenbatekoa 100eko 3an kapitalizatzearen emaitza aplikatuz exijituko da Zerga.

Aurreko atalean adierazitako datararte, Landalur eta Abere eta Hirilur Kontribuzioak exijituko dira eta data berberararte Udalek Orubeen gaineko Udal Zerga exijitzen segitu ahal izango dute.

2. Ondasun Higiezinen gaineko Zergaren aplikazioaren hasieran Landalur eta Abere Kontribuzioan edo Hirilur Kontribuzioan hobari fiskalen bat dutenek, lehenengoz aipatu den Zergan, berberak edukitzen segituko dute harik eta azkendu arte eta, erabiltzeko amaiera datarik ez balute, 1992ko abenduaren 31rarte, berau barne.

1992ko abenduaren 31rarte egindako eraikinek, Babes Ofizialeko Etxebizitei buruzko legeriaren babesean, Ondasun Higiezinen gaineko Zergaren kuotaren 100eko 50eko hobaria izango dute, eraikuntza amaituko den datatik kontaturiko 3 urtetan zehar.

3. Honako Foru Arau honen 15. artikuluan ezarritako hobariaz baliatzeko epea, artikulu horren 3. atalak aipatutako urbanizazio eta eraikuntzarako obrak Ondasun Higiezinen gaineko Zergaren aplikazioaren hasiera baino lehen hasi direnean, obra horien hasiera datatik Zerga indarrean jarri arte igarotzen diren urteen kopuruz gutxituko da.

Bigarrena.

Foru Arau honek aipatzen dituen Udalen egungo tributuen ezabaketa, horren aplikazioaren ondorioa izanik, bai eta tributu horiek gidatzen dituazen xedapenen indargabeketak, Administrazioak xedapen horien arabera aurretik sortutako zorrak exijitzeko duen eskubidearen kalterik gabe ulertzen dira.

Hirugarrena.

Katastroko balioak finkatzeko balioei buruzko Ponentziak gidatuko dituzten arauzko xedapenak garatzen diren bitartean, balorazio Batzarreak onartuko ditu Ponentziok, otsailaren 14ko 8/1989 Foru Dekretuan aurrikusitakoaren arabera.

INDARGABETZE XEDAPENA

1. Honako Foru Araua indarrean sartzen den datatik, bertan ezarritakoaren aurka doazen maila bereko nahiz beheragoko xedapenak indarrik gabe utziko dira.

2. Aurreko atalean aurrikusitakoa Foru Arau honen Xedapen Iragankorretan ezarritakoaren kalterik gabe ulertzen da.

AZKEN XEDAPENA

1. Baimena ematen zaio Foru Diputazioari, honako Foru Arau hau garatu eta aplikatzeko behar diren xedapenak eman ditzan. (13)

2. Foru Arau hau Gipuzkoako ALDIZKARI OFIZIALEAN argitaratu eta biharamunean sartuko da indarrean.

ALDAKETAK

Honako zerrendan foru arauak izan dituen aldaketak jasotzen dira.

· Maiatzaren 21eko 7/1990 FORU ARAUA, Ondasun Higiezinen Zergan, Eraikuntza, Instalazio eta Obren gaineko Zergan eta Ondare Eskualdaketa eta Egintza Juridiko Dokumentatuen gaineko Zergan izaera tributarioko zenbait neurri hartzen dituena. (1990-05-29ko GAO) 
- 1. artikuluak 4k) eta 14.4 artikuluak aldatzen ditu. 

· Apirilaren 5eko 7/1991 FORU ARAUA, premiazko neurri fiskalei buruzkoa. (1991-04-15eko GAO)
- 10. artikuluak bigarren xedapen gehigarria gehitzen du. 

· Abenduaren 20ko 12/1991 FORU ARAUA, Aurrekontu, Finantza eta Ondasun Higiezinen gaineko Zerga alorrean premiazko neurriak hartzen dituena. (1991-12-27ko GAO) 

· Lehen xedapen iragankorraren 3. parrafoa indargabetzen du. 

· Ekainaren 24ko 5/1994 FORU ARAUA, Ondasun Higiezinen gaineko Zergari buruzko uztailaren 5eko 12/1989 Foru Arauaren zati bat aldatzekoa. (1994-07-06ko GAO)
- 4.l) artikulua aldatzen du. 

· Azaroaren 21eko 109/1995 FORU DEKRETUA, Gipuzkoako herrialde historikoko zerga araudia uztailaren 4ko 19/1995 Legeak, Nekazaritza Ustiategiak Modernizatzekoak, jasotako zerga neurrietara egokitzekoa. (1995-12-04ko GAO)
- Bigarren xedapen gehigarriak 4.c) artikulua aldatzen du.

· Martxoaren 18ko 26/1997 FORU DEKRETUA, Gipuzkoako lurralde historikoaren zerga araudia 12/1996, 13/1996 eta 14/1996 legeetan nahiz 1/1997 Errege Dekretu-Legean jasotako zerga neurri batzuetara egokitzen duena. (1997-04-04ko GAO)
 - 21. artikuluak 2.a) eta 4.a) artikuluak aldatzen ditu. 

· Uztailaren 8ko 4/1997 FORU ARAUA, Sozietateen gaineko Zerga eta Ondasun Higiezinen gaineko Zerga arautzen dituzten foru arauen hainbat artikulu aldatzen dituena. (1997-07-14ko GAO)
- 12.artikuluak 4b) artikulua aldatzen du.

- 13.artikuluak 11. eta 12. artikuluak aldatzen ditu.

- 14. artikuluak 18.2b), 18. 3, 19.3 eta 20. artikuluak aldatzen ditu. 

· Otsailaren 25eko 1/1998 FORU ARAUA, Zerga Neurriei buruzkoa(1997-04-04ko GAO).

- 10. artikuluak 15.4 artikulua gehitzen du. (1998-03-05eko GAO)

.

· Gipuzkoako Lurralde Historikoaren 1999rako Aurrekontu Orokorrak onartzeari buruzko abenduaren 21eko 7/1998 FORU ARAUA. (1998-12-29ko GAO).
- Ondasun Higiezinen gaineko Zergaren balio katastral guztiak eguneratu dira. 

· Gipuzkoako Lurralde Historiko Zerga Neurriei Buruzko abenduaren 27ko 4/1999 FORU ARAUA. (1999-12-31ko GAO)
- 9. artikuluak 2. artikuluaren b) letrako 2. apartatua,  4. artikuluaren b) eta l) letrak, 11. artikuluaren 2., 4. eta 5. apartatuak, 12. artikulua,  13. artikulua eta 16. artikuluak aldatzen ditu. 18. artikuluaren 1. apartatuari bigarren parrafo bat gehitu zaio, 18. artikuluari 3. apartatua aldatu eta 4. apartatua gehitu zaio, 19. artikuluaren 3. apartatuko azken parrafoa aldatu da. 

- 7. xedapen gehigarriak, 2000ko urtarrilaren 1etik aurrerako ondorioekin, higiezin landatar nahiz hiritarrei dagozkien Ondasun Higiezinen gaineko Zergaren balio katastral guztiak eguneratzen dituela 1999ko abenduaren 31n indarrean dagoen balioari 1,02 koefizientea aplikatuz xedatzen du. 

· Gipuzkoako Lurralde Historikorako hainbat zerga neurri onartzen duen otsailaren 12ko 2/2001 FORU ARAUA.(2001-02-16ko GAO)

· 6. artikuluak, 4. artikuluaren b) letraren azken parrafoa aldatzen du. 2 apartatua gehitu dio 4. artikuluari. 11.artikuluaren 4 apartatua, 19. artikuluaren 3 apartatuaren azken parrafoa eta bigarren xedapen gehigarria aldatzen ditu.

· Uztailaren 6eko 24/2001 FORU ARAUA, Sozietateen gaineko Zergari buruzko uztailaren 4ko 7/1996 Foru Araua eta zerga izaerako beste arau batzuk aldatzen dituenaren.(2001-07-16ko GAO)

· Bere 10. Artikuluak 11.5 artikuluari apartatu bat gehitzen dio eta bere 11. Artikuluak 14.3 artikuluari apartatua eta xedapen gehigarri hirugarrena gehitzen dizkio..

� a) letra hau martxoaren 18ko 26/1997 Foru Dekretuaren 21. artikuluak aldatu du, eta 1997ko urtarrilaren 1etik aurrerako ondorioak ditu. 12/1996, 13/1996, 14/1996 Legeetan eta 1/1997 Errege Lege-Dekretuan jasotako zenbait neurri fiskaletara egokitzen duen aipatu foru dekretuak Gipuzkoako zerga araudia.


� 2a) artikulua martxoaren 18ko 26/1997 Foru   Dekretuak, Gipuzkoako zerga araudia 12/1996, 13/1996, 14/1996 Legeetan eta 1/1997 Errege Lege-Dekretuan jasotako zenbait neurri fiskaletara egokitzekoak, honela ezartzen du bere zazpigarren xedapen iragankorrean:  “Ondasun Higiezinen gaineko Zergari buruzko uztailaren 5 eko 12/1989 Foru Arauaren 2a) artikuluan jaso den aldaketan aurreikusitako ondorioetarako, lurzoru hiritartzat hartuko dira indarrean dagoen edo 1996ko ekainaren 10ean tramitatzen ari zen plangintzan hiritargarri epegabe moduan sailkatuta dauden terrenoak, hain zuzen terreno horiek hartzen dituen hirigintzako jarduketari buruzko programa bat onartzen denetik aurrera.


�  2. apartatu hau Gipuzkoako Lurralde Historiko Zerga Neurriei Buruzko abenduaren 27ko 4/1999 Foru Arauaren 9. artikuluko Bat apartatuak aldatu du, 2000ko urtarrilaren 1etik aurrerako ondorioekin.


� a)  letra hau martxoaren 18ko 26/1997 Foru Dekretuaren 21.artikuluak aldatu du, eta 1997ko urtarrilaren 1etik aurrerako ondorioak ditu. 12/1996, 13/1996, 14/1996 Legeetan eta 1/1997 Errege Lege-Dekretuan jasotako zenbait neurri fiskaletara egokitzen duen aipatu foru dekretuak Gipuzkoako zerga araudia.


�  b) letra hau Gipuzkoako Lurralde Historiko Zerga Neurriei Buruzko abenduaren 27ko 4/1999 Foru Arauaren 9. artikuluko Bi apartatuak aldatu du, 2000ko urtarrilaren 1etik aurrerako ondorioekin.


� Parrafo hau, Gipuzkoako Lurralde Historikorako hainbat zerga neurri onartzen duen otsailaren 12ko 2/2001 Foru Arauaren 6. artikuluko apartatu lehenak aldatzen du. 2001eko otsailaren 17an sartu zen indarrean.


�  Aldaketa honek 1995eko abenduaren 4tik aurrerako ondorioak ditu azaroaren 21eko 109/1995 Foru Dekretuaren bigarren xedapen gehigarriaren indarrez. Nekazaritza Ustiategiak Modernizatzeari buruzko uztailaren 4ko 19/1995 Legean jasotako zerga neurrietara egokitzen du foru dekretu horrek Gipuzkoako zerga araudia.


�  k) letra hau maiatzaren 21eko  7/1990 Foru Arauaren  1. artikuluan jasota dago eta 1990eko urtarrilaren 1etik aurrerako ondorioak ditu. Ondasun Higiezinen Zergan, Eraikuntza, Instalazio eta  Obren gaineko Zergan, Ondare eskualdaketen Zergan eta Egintza Juridiko  Dokumentatuen  gaineko Zergan hainbat neurri tributario hartzen ditu aipatu foru arauak.


�  l) letra hau Gipuzkoako Lurralde Historiko Zerga Neurriei Buruzko abenduaren 27ko 4/1999 Foru Arauaren 9. artikuluko Bi apartatuak aldatu du, 2000ko urtarrilaren 1etik aurrerako ondorioekin.


� 2. apartatu hau, Gipuzkoako Lurralde Historikorako hainbat zerga neurri onartzen duen otsailaren 12ko 2/2001 Foru Arauaren 6. artikuluko apartatu bigarrenak gehitzen du. 2001eko otsailaren 17an sartu zen indarrean.


� 11. artikulu hau Sozietateen gaineko Zerga eta Ondasun Higiezinen gaineko Zerga arautzen dituzten Foru Arauen hainbat artikulu aldatzen dituen uztailaren 8ko 4/1997 Foru Arauaren  13. artikuluak aldatu du, eta 1997ko uztailaren 15etik aurrerako ondorioak ditu.


�  2. apartatu hau Gipuzkoako Lurralde Historiko Zerga Neurriei Buruzko abenduaren 27ko 4/1999 Foru Arauaren 9. artikuluko Hiru apartatuak aldatu du, 2000ko urtarrilaren 1etik aurrerako ondorioekin.


� 4. apartatu hau, Gipuzkoako Lurralde Historikorako hainbat zerga neurri onartzen duen otsailaren 12ko 2/2001 Foru Arauaren 6. artikuluko apartatu hirugarrenak aldatzen du. 2001eko otsailaren 17an sartu zen indarrean.


�  5. apartatu hau Gipuzkoako Lurralde Historiko Zerga Neurriei Buruzko abenduaren 27ko 4/1999 Foru Arauaren 9. artikuluko Hiru apartatuak aldatu du, 2000ko urtarrilaren 1etik aurrerako ondorioekin.


� Apartatu hau uztailaren 6eko 24/2001 Foru Araua, Sozietateen gaineko Zergari buruzko uztailaren 4ko 7/1996 Foru Araua eta zerga izaerako beste arau batzuk aldatzen dituenaren 10. artikuluak gehitu du. 2001ko uztailaren 16an indarrean sartzen da.


�  12. artikulu hau Gipuzkoako Lurralde Historiko Zerga Neurriei Buruzko abenduaren 27ko 4/1999 Foru Arauaren 9. artikuluko Lau apartatuak berridatzi du, 2000ko urtarrilaren 1etik aurrerako ondorioekin.


� 13. artikulu hau Gipuzkoako Lurralde Historiko Zerga Neurriei Buruzko abenduaren 27ko 4/1999 Foru Arauaren 9. artikuluko Bost apartatuak berridatzi du, 2000ko urtarrilaren 1etik aurrerako ondorioekin.


� 14. artikulu hau, Gipuzkoako Lurralde Historikorako hainbat zerga neurri onartzen duen otsailaren 12ko 2/2001 Foru Arauaren 6. artikuluko apartatu laugarrenaren arabera,. 2001eko otsailaren 17an sartu zena indarrean, 2002. urtetik aurrerako ondoriorekin, idazkera berri hau izango du:.


“14. artikulua.


1. Zerga honen kuota, oinarri ezargarriari karga tasa aplikatzetiko emaitza izango da.


2. Karga tasa 1000ko 0,4koa izango da ondasun hiritarrak direnean eta 100eko 0,3koa, aldiz, ondasun landatarrak direnean.


3. Aurreko apartatuan xedatutakoa xedatuta ere, udalek hartan adierazi diren karga tasak gehitu ahal izango dituzte, ondasun hiritarretan 1000ko 4ko mugapean eta ondasun landatarretan 100eko 1,1eko mugapean.”


� Apartatu hau uztailaren 6eko 24/2001 Foru Araua, Sozietateen gaineko Zergari buruzko uztailaren 4ko 7/1996 Foru Araua eta zerga izaerako beste arau batzuk aldatzen dituenaren 11. artikuluak gehitu du. 2002ko urtarrilaren 1etik aurrera hasten diren zergaldiei aplikatuko zaie.


�  4. zenbaki hau maiatzaren 21eko  7/1990 Foru Arauaren 1. artikuluaren bitartez aldatu zen, eta 1990eko maiatzaren 29tik aurrerako ondorioak ditu.  Ondasun Higiezinen Zergan, Eraikuntza, Instalazio eta Obren Gaineko Zergan, Ondare Eskualdaketen Zergan eta Egintza Juridiko Dokumentetuen  gaineko Zergan hainbat neurri tributario hartzen ditu aipatu foru arauak.


 �  Apartatu hau Zerga Neurriei buruzko otsailaren 25eko 1/1998 Foru Arauaren 10. artikuluak aldatu du, 1998ko urtarrilaren 1etik aurrerako ondorioekin.


�  16. artikulu hau Gipuzkoako Lurralde Historiko Zerga Neurriei Buruzko abenduaren 27ko 4/1999 Foru Arauaren 9. artikuluko Sei apartatuak berridatzi du, 2000ko urtarrilaren 1etik aurrerako ondorioekin.


�  Parrafu hau Gipuzkoako Lurralde Historiko Zerga Neurriei Buruzko abenduaren 27ko 4/1999 Foru Arauaren 9. artikuluko Zazpi apartatuak gehitu du, 2000ko urtarrilaren 1etik aurrerako ondorioekin.


� b) letra hau Sozietateen gaineko Zerga eta Ondasun Higiezinen gaineko Zerga arautzen dituzten Foru Arauen hainbat artikulu aldatzen dituen uztailaren 8ko 4/1997 Foru Arauaren 14.artikuluak aldatu du, eta 1997ko uztailaren 15etik aurrerako ondorioak ditu.


�  3. apartatu hau Gipuzkoako Lurralde Historiko Zerga Neurriei Buruzko abenduaren 27ko 4/1999 Foru Arauaren 9. artikuluko Zortzi apartatuak aldatu du, 2000ko urtarrilaren 1etik aurrerako ondorioekin.


�  4. apartatu hau Gipuzkoako Lurralde Historiko Zerga Neurriei Buruzko abenduaren 27ko 4/1999 Foru Arauaren 9. artikuluko Zortzi apartatuak gehitu du, 2000ko urtarrilaren 1etik aurrerako ondorioekin.


� 19. artikuluko 3. apartatuaren lehen parrafo hau Sozietateen gaineko Zerga eta Ondasun Higiezinen gaineko Zerga arautzen dituzten Foru Arauen hainbat artikulu aldatzen dituen uztailaren 8ko 4/1997 Foru Arauaren 14. artikuluak aldatu du, eta 1997ko uztailaren 15etik aurrerako ondorioak ditu.


� Parrafo hau, Gipuzkoako Lurralde Historikorako hainbat zerga neurri onartzen duen otsailaren 12ko 2/2001 Foru Arauaren 6. artikuluko apartatu bosgarrenak aldatzen du. 2001eko otsailaren 17an sartu zen indarrean.


� 19. artikuluko 3. apartatuaren lehen parrafo hau Sozietateen gaineko Zerga eta Ondasun Higiezinen gaineko Zerga arautzen dituzten Foru Arauen hainbat artikulu aldatzen dituen uztailaren 8ko 4/1997 Foru Arauaren 14. artikuluak aldatu du, eta 1997ko uztailaren 15etik aurrerako ondorioak ditu.


� Bigarren xedapen gehigarri hau, Gipuzkoako Lurralde Historikorako hainbat zerga neurri onartzen duen otsailaren 12ko 2/2001 Foru Arauaren 6. artikuluko apartatu seigarrenak aldatzen du. 2001eko otsailaren 17an sartu zen indarrean.


� Xedapen Gehigarri hau uztailaren 6eko 24/2001 Foru Araua, Sozietateen gaineko Zergari buruzko uztailaren 4ko 7/1996 Foru Araua eta zerga izaerako beste arau batzuk aldatzen dituenaren 11. artikuluak gehitu du. 2001ko uztailaren 16an indarrean sartzen da


�  Lehen xedapen iragankorraren hirugarren parrafoa abenduaren 20ko  12/1991 Foru Arauak, aurrekontu, finantza eta zerga alorreko premiazko neurriei buruzkoak, indargabetu du, ondorioak 1992ko urtarrilaren 1etik aurrera hasten direlarik.





PÁGINA  
15
Indarrean dagoen testua


